
బ్రోదిసేయంగ నలయించుఁబోణి వెలయు

మలయుపరువంపు జవ్వనం బలము కతన. 439



క. చిత్తరువు ప్రతిమయో తెలి

ముత్తియమో కమ్మపైఁడి బొమ్మయొ యన న

మ్మత్తచకోరాక్షి శుభా

యత్తమతిన్మోహనాంగియై యుండునెడన్. 439



చ. చెలి నునుగబ్బిగుబ్బలకు సిబ్బెపు తళ్కొకవన్నె వాలుగ

న్నులకు మిటారిచూ పొకవినోదము గెందలిరాకు మోవికిం

గలికితనంపున వ్వొకచొకాటము మేని మెఱుంగు తీఁగకుం

దలఁపు వహింపఁజేయు నెఱతావి యొకానొకవింతయై తగున్. 440



వ. ఆసమయంబున. 441



తే. అన్నగరమందు నెపుడు పురాశ్రితుండు

పల్లవాగ్రేసరుఁడు గుణవల్లభుఁడను

పేరు గలవాఁడు గలవాఁడు ధీరజనవి

రోహితుం డగు నొక్కపురోహితుండు. 442



వ. వెండియు నతండు. 443



ఉ. శాంతు లొనర్చి గండకలుషంబుల నెల్ల నడంచు శత్రుకా

లాంతకరూపమైన జపమాచరణం బొనరించీ యమ్మహీ

కాంతునకు న్శుభంబు లెసఁగన్ జయమున్ సమకూర్చుసారసి

ద్ధాంతి యితం డటంచు విబుధప్రకరంబు మదిన్ గణింపఁగన్. 444



క. అలకాలజ్ఞకులాగ్రణి

యెలమిం దద్రాజకన్య నేలాగుననో

		 ఈ పేజీలో చివరి మార్పు 22 జూన్ 2020న 11:25కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

